
Uhapšene dvije osobe u Tešnju: Policija pronašla drogu, oružje i novac

Pronađena opojna droga, pištolj i alat za prepravku oružja

Policija je u Tešnju izvela uspješnu akciju u borbi protiv trgovine narkoticima, prilikom koje su uhapšene dvije osobe iz

Zenice.

U stanu u ulici Mustafe Ćemana, u mjestu Jelah, policijski službenici Sektora kriminalističke policije i Policijske stanice

Tešanj, postupajući po usmenoj naredbi Općinskog suda u Tešnju, izvršili su pretres prostora koji koriste E.D. (50) i N.Š.

(23).

Tom prilikom otkriveno je više sumnjivih predmeta koji ukazuju na trgovinu drogom, uključujući digitalnu vagu, mašinu za

vakumiranje i pakovanje, kao i više pakovanja biljne i praškaste materije koja asocira na narkotike, uključujući opojnu

drogu “Speed”.

Osim toga, pronađen je pištolj bez serijskog broja, alat za prepravku oružja, dvije boce nepoznate tečnosti, kao i novčani

iznos za koji se sumnja da potiče iz kriminalnih aktivnosti.

Zbog osnova sumnje da se bavila neovlaštenom proizvodnjom i stavljanjem u promet opojnih droga, N.Š. je uhapšena i

zadržana u policijskim prostorijama, gdje je nad njom provedena kriminalistička obrada.

Također tog dana je i lice E.D lišeno slobode, a u trenutnu hapšenja nalazio se na području Žepča.

